
Profile sp.z.o.o. Լեհաստան «Վերականգնման վարպետ» թվային հավելվածն ուղղված է հիմնականում, բայց ոչ 
բացառապես երեխաներին և երիտասարդներին։ Այն կունենա երկու ֆունկցիոնալություն՝ 
օգնելով քաղաքացիներին. 
ա) վերականգնել և վերամշակել բազմակի օգտագործման թափոնները, 
բ) օգտագործել տնային տնտեսությունների կենսաքայքայվող թափոնները՝ մեծացնելու 
կենսաբազմազանությունը մեգապոլիսում  և դրա շրջակայքում կանաչ տարածքներ ստեղծելու 
համար: 
Հավելվածը կնպաստի թափոնների ուտիլիզացմանը համայնքներում և կտա գիտելիքներ 
(know-how և լավագույն փորձ)` ցույց տալով, թե ինչպես դա անել: Հավելվածը կմիավորի 
քաղաքային թափոնների կառավարման բարելավումը համայնքաշինության հետ, թվային և 
սոցիալական նորարարությունների ստեղծումը մեկ պրոդուկտի մեջ և կխթանի վարքային 
փոփոխությունները՝ կապված կենցաղային թափոնների կառավարման էկոլոգիական 
մոտեցման հետ: Գործնականում դա կնպաստի աղբավայր գնացող թափոնների քանակի 
նվազմանը: Ծրագիրը՝ 
ա) կավելացնի մարդկանց թիվը, ովքեր տեղյակ են, որ շատ նյութեր, որոնք նախկինում 
համարվել են թափոն, կարող են վերաօգտագործվել և գիտեն, թե ինչպես դա անել՝ դրանով 
իսկ նպաստելով շրջանաձև տնտեսության զարգացմանը, 
բ) կնպաստի թափոնների բազմակի օգտագործմանը, հատկապես տեքստիլի, որը 2025 
թվականից ԵՄ-ում պարտադիր առանձին հավաքման ենթակա կլինի, և կխթանի հագուստ 
հավաքող կազմակերպությունների և բնակիչների միջև համագործակցությունը, 
գ) կստեղծի մարդկանց և Վարշավայի ինստիտուտների համայնք, որը պարտավորված է 
զարգացնել վերաօգտագործման, վերականգնման և կոմպոստացման մշակույթը, ստեղծելով և 
աջակցելով ցանկալի մշակութային օրինաչափություններին, 
դ) կմեծացնի բնակիչների պատկերացումը, թե որոնք են կենսաքայքայվող թափոնները, ինչ է 
կոմպոստացումը և ինչպես կարելի է օգտագործել այդ արժեքը շրջակայքում մինի-այգիներ 
ստեղծելու համար՝ առաջացնելով մշակութային ևս մեկ նորարարություն, 
ե) կբարելավի Վարշավայի քաղաքապետարանի, թափոնների կառավարման կառույցների և 
ՀԿ-ների հաղորդակցությունը բնակիչների հետ և կակտիվացնի բնակիչներին՝ աշխատելու 
քաղաքում աղբի կառավարումը բարելավելու ուղղությամբ: 
Ծրագիրը կնպաստի բնակիչների հետ ավելի լավ հաղորդակցության, հետադարձ կապի և 
ՔԹԿ-ի հատուկ գործառույթների հետ կապված իրազեկության բարձրացմանը, ինչպես նշված 
է հետեւյալում. 
ա) Տեղեկատվական գործունեությունն ու ծանուցումները Վարշավայում իրականացվում են 
քաղաքապետարանի դիմումների և կայքերի միջոցով, ինչպիսիք են 19115 հեռախոսահամարը 
և https://segregujna5.um.warszawa.pl/ կայքը: Վերջիններս օգտակար են, բայց հիմնականում 

պաշտոնական։ Ծրագիրը հաղորդակցությունը կդարձնի առավել ակտիվ` ավելի արդյունավետ 
և ինտերակտիվ կերպով բնակիչներին ներգրավելով գործողությունների մեջ:  
բ) Թվային հավելվածը կստեղծի և կբարելավվի այսօր գրեթե գոյություն չունեցող 
հաղորդակցությունը բնակիչների և աղբահանության հետ անմիջականորեն և անուղղակիորեն 
զբաղվող հաստատությունների միջև: 
գ) Այն թույլ կտա բնակիչներին կարծիք հայտնել այն հնարավորությունների մասին, որ 
քաղաքը և վերամշակման օբյեկտները ընձեռում են վերամշակման կամ կոմպոստացման 
համար (օրինակ՝ հնարավո՞ր է գնալ PSZOK  և թափոնները հանձնել վերամշակման): 
դ) Ուսումնական և ուսուցողական տեսանյութերի միջոցով այն ընդհանուր առմամբ 
կբարձրացնի բնակիչների իրազեկվածությունը թափոնների վերաօգտագործման վերաբերյալ: 
ե) Հավելվածը երեխաների համար նախատեսում է խաղ-զվարճալիքներ, և ենթադրվում է, որ 
երեխաների միջոցով ոընդհանուր ուղերձը կհասնի ծնողներին: Երեխաների միջոցով 
ծնողներին անուղղակիորեն հասցեագրված հաղորդակցությունը ուժեղ մոտիվացնող և 
արդյունավետ ազդեցություն ունի: 
զ) Այն կներկայացնի և կտարածի կենցաղային աղբի կառավարման հետ կապված 
մշակութային նոր մոդելներ՝ այդպիսով բարձրացնելով թափոնների խնդրի մասին իրազեկումը 
և հարակից գործունեությանը նոր իմաստ հաղորդելով: Մասնավորապես, մարդիկ, ովքեր 
օգտվում են հավելվածից, կզգան, որ դրական գործ են անում, և դա նրանց մոտ կառաջացն 
սուբյեկտիվ արժեք: 

 


